
Digriet tal-Ministeru tal-Ambjent
dwar ir-rekwiżiti tekniċi essenzjali għall-attrezzaturi tal-plaming maħsuba għall-installazzjonijiet tal-provvista tal-ilma fil-bini

Permezz tad-Deċiżjoni tal-Ministeru tal-Ambjent, dan li ġej huwa stabbilit skont l-§ 117 c(3) tal-Att dwar l-Użu tal-Art u l-Bini (132/1999), kif emendat mill-Att 958/2012:
§ 1
Kamp ta’ applikazzjoni tad-Digriet
Dan id-Digriet għandu japplika għar-rekwiżiti tekniċi essenzjali għall-attrezzaturi tal-plaming maħsuba għall-ġarr tal-ilma tax-xorb u l-ilma sħun domestiku li jinsab fil-bini u l-proprjetà. 
§ 2
Definizzjonijiet
Attrezzaturi tal-plaming tfisser tipi differenti ta’ viti maħsuba għall-provvista tal-ilma. L-attrezzaturi tal-plaming jistgħu jinkludu vit tat-tip mixer li jkun konness mal-pajp tal-ilma kiesaħ u mal-pajp tal-ilma sħun jew vit tat-tip bibcock li jkun konness mal-pajp tal-ilma kiesaħ u mal-pajp tal-ilma sħun.
§ 3
L-adegwatezza għall-ġarr tal-ilma tax-xorb 
L-attrezzaturi tal-plaming ma għandhomx iħallu ħruġ fl-ilma ta’ sustanzi perikolużi għas-saħħa tal-bniedem jew għall-kwalità tal-ilma. Materjali li jiġu f’kuntatt mal-ilma għandhom ikunu xierqa għall-ġarr tal-ilma tax-xorb.
Il-konċentrazzjoni ta’ ċomb lixxivjat mill-materjal tal-kostruzzjoni tal-attrezzaturi tal-plaming fl-ilma tat-test ma tistax teċċedi l-ħames mikrogrammi kull litru meta l-materjal jiġi ttestjat f’test ta’ lixxivjazzjoni ta’ 26 ġimgħa taħt il-kundizzjonijiet simili għall-kundizzjonijiet operattivi attwali. L-aċidità (il-valur tal-pH) tal-ilma tat-test għandha tkun bejn 6.7 u 8.4, il-valur tal-alkalinità bejn 0.5 u 1.3 millimole għal kull litru u l-valur tas-saturazzjoni tal-ossiġnu aktar minn 70 fil-mija. L-ilma tat-test għandu jitħalla qiegħed għal erba’ sigħat qabel ma jinġabar kampjun tal-ilma.
Ir-rekwiżit alternattiv relatat mal-prodott għall-kontenut massimu ta’ ċomb permissibbli lixxivjat mill-attrezzaturi tal-plaming fl-ilma ma għandux jeċċedi l-ħames mikrogrammi meta l-lixxivjazzjoni tkun ġiet ittestjata fuq perjodu ta’ test ta’ għaxart ijiem. Fit-test, il-kadmju maħlul fl-ilma ma għandux jeċċedi żewġ mikrogrammi. Bħala soluzzjoni ta’ test għandu jintuża ilma tax-xorb sintetiku sostitwibbli bil-valur ta’ aċidità ta’ 7.0±0.1.
§ 4 
Reżistenza għall-korrużjoni tal-partijiet tal-metall 
Il-partijiet tal-metall tal-attrezzaturi tal-plaming li jkunu f’kuntatt mal-ilma għandhom ikunu magħmula minn materjal reżistenti għall-korrużjoni. Il-partijiet tal-qafas tar-ram isfar taħt pressjoni tal-ilma għandhom ikunu magħmula minn ram isfar reżistenti għad-deżinċifikazzjoni.
Il-valur massimu tal-fond tad-deżinċifikazzjoni tal-valv li jirregola d-dħul tal-likwidu ma għandux jeċċedi l-200 mikrometru. Id-dimostrazzjoni tad-deżinċifikazzjoni mhix meħtieġa jekk il-kontenut taż-żingu fil-kompożizzjoni tal-attrezzatur tal-plaming ma jeċċedix il-15 fil-mija.
§ 5
Il-wiċċ ta’ barra u l-użu
Il-wiċċ ta’ barra tal-attrezzaturi tal-plaming għandu jkun lixx u bla difetti, u ma għandux ikollu trufijiet jaqtgħu.
L-attrezzaturi tal-plaming għandhom ikunu faċli biex jintużaw u jitnaddfu mingħajr kwalunkwe provvista speċjali. 
Il-manifattur għandu jirrapporta t-temperatura tal-wiċċ tal-attwatur tal-attrezzatur tal-plambing wara li jinħareġ l-ilma għal minuta f’temperatura tal-ilma ġieri ta’ 65 grad Celsius.
§ 6
Karatteristiċi funzjonali 
Fl-attrezzaturi tal-plaming, l-ilma kiesaħ għandu jkollu indikatur blu u l-ilma sħun indikatur aħmar. Ir-regolazzjoni tat-temperatura fil-vit termostatiku tista’ tiġi indikata wkoll bi skala jew simboli tat-temperatura. 
Jekk l-attrezzaturi tal-plaming jinkludu valv tal-magna tal-ħasil, il-pożizzjonijiet ta’ ftuħ u għeluq tal-valv għandhom ikunu viżibbli b’mod ċar.
§ 7
Viti elettroniċi
Il-voltaġġ operattiv tal-vit elettroniku ma għandux jeċċedi 42 V AC jew 72 V DC. Is-sors tal-enerġija jista’ jkun transformer, batterija jew sors ieħor tal-enerġija konness mas-sistema tal-enerġija elettrika. 
Il-grad ta’ protezzjoni għandu jkun indikat għall-unità elettronika tal-vit elettroniku. Il-grad ta’ protezzjoni għall-viti tas-sink u tal-kċina għandu jkun tal-anqas IP 44, għall-viti tad-doċċa IP 67.
Il-provvista tal-ilma fil-vit imħaddem bl-elettriku għandha tingħalaq fil-każ ta’ qtugħ tal-enerġija. Il-provvista tal-ilma fil-vit imħaddem bil-batterija ma għandhiex tinfetaħ jekk il-voltaġġ tal-batterija jaqa’ taħt il-limitu operattiv. 
§ 8
Disinn u dimensjonijiet
Il-kostruzzjoni u d-dimensjonijiet tal-attrezzaturi tal-plaming għandhom ikunu tali li jkunu jistgħu jiġu mmuntati fl-ispazju mfassal għall-attrezzaturi tal-plaming skont l-użu maħsub. Id-dimensjonijiet ewlenin tal-attrezzaturi tal-plambing għandhom ikunu konformi mad-dimensjonijiet murija fit-Tabella 1. Għall-konnessjoni mal-pajp tal-ilma, il-fittings tal-plagg jew il-pajpijiet fl-attrezzaturi tal-plambing għandhom ikunu konnessi mal-pajp ta’ konnessjoni tal-pajp tal-ilma bl-elementi tal-fittings maħsuba għall-viti. 
L-attrezzaturi tal-plaming maħsuba biex jiġu installati fil-ħajt għandu jkollhom komponent tal-wiċċ li jista’ jitneħħa sabiex il-vit ikun jista’ jiġi spezzjonat u msewwi.
L-angolu ta’ rotazzjoni taż-żennuna fil-vit tas-sink għandu jkun indikat. Żennuna li tinġibed ’il barra fil-vit tal-kċina għandu jkollha apparat awtomatiku għall-issettjar mill-ġdid tad-diverter.

Tabella 1 Id-dimensjonijiet ewlenin tal-attrezzatur tal-plaming.

	It-tip ta’ attrezzaturi tal-plaming u l-kwantità fiżika
	Dimensjoni

	Vit immuntat mal-ħajt
	

	Konnessjonijiet tad-dħul, distanza bejn l-assi ċentrali
	(150±1) mm

	daqs tal-kamin
	G ¾

	tul tal-kamin
	≥9 mm

	Distanza bejn iċ-ċentru tal-bokka tal-iżbokk taż-żennuna u l-livell tal-ħajt
	≥115 mm

	Bokka tal-iżbokk oħra, doċċa, eċċ., daqs tal-kamin
	G ½ B

	tul tal-kamin
	≥8 mm

	Vit tas-sink (Vit tas-sink, vit tal-kċina)
	

	L-għoli tal-iktar punt baxx tal-bokka tal-iżbokk taż-żennuna mil-livell tal-mejda
	≥25 mm

	Tul tal-pajp ta’ konnessjoni
	≥350 mm

	Pajpijiet ta’ konnessjoni tar-ram, dijametru estern
	10 mm

	Pajpijiet ta’ konnessjoni flessibbli, kamin ta’ konnessjoni
	G ⅜


§ 9
Rata tal-fluss standard
L-attrezzaturi tal-plaming għandu jkollhom rati tal-fluss standard għall-użu maħsub kif muri fit-Tabella 2.

Tabella 2 Rati tal-fluss standard skont l-użu maħsub tal-attrezzaturi tal-plaming taħt pressjoni ta’ 3.0+0.2/-0 bar.

	L-użu maħsub tal-attrezzaturi tal-plaming
	Rata tal-fluss standard dm3/s

	
	Rata tal-fluss
	Valuri ta’ limitu 

	Vit tal-kċina
	0.2
	0.07–0.30

	Valv tal-magna tal-ħasil tal-platti
	0.2
	0.15–0.30

	Vit u doċċa tal-idejn tas-sink
	0.1
	0.07–0.20

	Vit tad-doċċa
	0.2
	0.15–0.30

	Vit tal-banju
	0.3
	≥ 0.30

	vit tat-tip bibcock
	0.2
	0.15–0.30

	Valv tal-ġnien DN 15
	0.2
	0.15–0.30

	Valv tal-ġnien DN 20
	0.4
	0.30–0.50

	Flush valve tal-awrinarju
	0.4
	min. 0.40


§ 10
Reżistenza 
L-attrezzaturi tal-plaming għandhom jifilħu għal stress mekkaniku, kimiku u termali preżenti fl-installazzjonijiet tal-provvista tal-ilma sabiex l-attrezzaturi tal-plaming jibqgħu funzjonali u iġjeniċi matul il-ħajja operattiva ppjanata tal-attrezzatur tal-plumbing.
L-attrezzatura tal-plaming għandha tkun kapaċi tiflaħ għall-kundizzjonijiet operattivi murija fit-Tabella 3 waqt li tibqa’ ssikkata u affidabbli kontra t-tnixxija. 

Tabella 3 Il-kundizzjonijiet operattivi tal-attrezzaturi tal-plaming.

	Sistema tal-ilma
	Kundizzjoni operattiva

	
	Valur estrem
	Kundizzjonijiet operattivi normali

	Pressjoni
	Pressjoni tal-fluss, minima
	0.5 bar
	(1.0–5,0) bar

	
	Pressjoni statika, massima
	10 bar
	(3.0–5,0) bar

	Temperatura tal-ilma, massima
	90 °C 1)
	65 °C

	1) Viti elettroniċi: 75 °C 


§ 11
Gruppi tal-livell tal-ħoss 
Il-grupp tal-livell tal-ħoss tal-attrezzaturi tal-plaming għandu jkun indikat. Dan għandu jiġi ddeterminat mill-ħoss ikkawżat mill-fluss tal-ilma fl-attrezzaturi tal-plaming bi pressjoni tal-ilma ta’ 0.3 megapascals imkejla taħt kundizzjonijiet tal-laboratorju. Hemm tliet gruppi tal-livell tal-ħoss u dawn għandhom jiġu ddeterminati abbażi tal-livelli tal-ħoss murija fit-Tabella 4. 

Tabella 4 Il-grupp tal-livell tal-ħoss tal-attrezzaturi tal-plaming.

	Grupp 1
	Grupp 2
	Grupp 3

	Lap ≤20 dB(A)
	Lap ≤30 dB(A)
	Lap >30 dB(A)


§ 12
Il-prevenzjoni tal-fluss lura 
L-attrezzaturi tal-plaming għandu jkollhom protezzjoni kontra fluss lura mis-sifun għall-prevenzjoni tal-fluss lura. Fil-viti termostatiċi, il-fluss trasversali ta’ ilma kiesaħ u sħun għandu jiġi evitat permezz tal-valvi li jirregolaw id-dħul tal-likwidu installati fil-konnessjonijiet fissi tad-dħul tal-vit. L-attrezzaturi tal-plaming tal-anqas għandu jkollhom protezzjoni kontra fluss lura mis-sifun kif muri fit-Tabella 5.

Tabella 5 Attrezzatur tal-plaming għall-protezzjoni kontra fluss mis-sifun.

	Unità taħt it-test
	Potezzjoni kontra fluss mis-sifun

	Żennuna
	Vojt tal-arja ≥25 mm

	Doċċa tal-idejn
	Diverter awtomatiku, valv li joħloq vakwu, valv li jirregola d-dħul tal-likwidu

	Vit termostatiku
	Valvi li jirregolaw id-dħul tal-likwidu

	Doċċa tal-idejn tal-bidet 
	Valvi li jirregolaw id-dħul tal-likwidu


§ 13
Immarkar
L-attrezzaturi tal-plaming għandhom ikunu mmarkati sabiex l-immarkar tal-anqas juri l-identifikazzjoni tal-manifattur.
Il-konnessjonijiet tad-dħul tal-attrezzaturi tal-plaming għandhom ikunu mmarkati sabiex ikunu jistgħu jiġu identifikati. Fil-vit termostatiku, il-konnessjoni tad-dħul tal-ilma kiesaħ għandha tkun immarkata bil-kulur blu u l-konnessjoni tad-dħul tal-ilma sħun immarkata bl-aħmar.
§ 14
Id-determinazzjoni b’mod sperimentali tal-karatteristiċi tekniċi
Il-manifattur għandu jiddetermina l-karatteristiċi tekniċi permezz tal-ittestjar. Id-determinazzjoni b’mod sperimentali għandha titwettaq fil-Pajjiżi Membri taż-Żona Ekonomika Ewropea jew fit-Turkija bl-użu ta’ proċedura aċċettata b’mod ġenerali. Fuq talba, ir-rapport dwar il-metodi użati biex jiġu ddeterminati l-karatteristiċi tekniċi u r-riżultati tat-test għandhom jiġu pprovduti lil dawk li qed iwettqu proġett ta’ kostruzzjoni u lill-awtorità tal-kostruzzjoni u tas-sorveljanza tas-suq.
§ 15
Dħul fis-seħħ
[bookmark: _GoBack]Dan id-Digriet għandu jidħol fis-seħħ fi [data] [xahar] 20XX
Id-dispożizzjonijiet li jkunu fis-seħħ fil-ħin tad-dħul fis-seħħ ta’ dan id-Digriet għandhom jiġu applikati għall-proġetti pendenti.


Helsinki, [data] [xahar] 20XX


Ministru tal-Ambjent, tal-Enerġija u tad-Djar

